
Bersama tangani HIV

KUCHING: Sarawak kini men-
duduki tempat ke-5 dengan 248
kes HIV yang disahkan selepas
Selangor 1.062 kes, Kuala Lum-
pur 357, Sabah 320 kes dan
Pulau Pinang 256 kes sepanjang
2023.

Menurut statistik yang dike-
luarkan oleh Kementerian
Kesihatan (KKM) baru-baru ini,
dijangkakan lebih banyak kes
yang tidak dilaporkan kerana
kebanyakan pesakit mungkin
rasa malu untuk tampil mendap-
atkan rawatan.

Pada keseluruhannya, seban-
yak 3,220 kes HIV baharu telah
dilaporkan sepanjang 2023
seluruh negara dengan 90 per-
atus daripadanya kaum lelaki
sementara 10 peratus adalah
wanita. .

Kalau dahulu, faktor utama
yang menyumbang kepada
epedemik HIV ialah berkongsi
jarum dan alat suntikan, mel-
anggan pekerja seks wanita,
trangenders dan homoseksual.

Kini, transmisi seksual teru-
tamanya hubungan sejenis sep-
erti hubungan seks lelaki dengan
lelaki menjadi penyumbang
utama HIV di negara ini.

50 peratus hingga 60 peratus
individu hidup dengan HIV di
negara ini tidak menyedari mere-
ka telah dijangkiti. Antara faktor-
nya ialah kurangnya gejala awal,
kurangnya pendidikan dan kese-
daran, stigma dan ketakutan.

Dianggarkan sebanyak 85,283
FLHIV di Malayisa pada 2030,
sebanyak 68 peratus FLHIV

telahpun menerima rawatan
Terapi Antiretroviral (ART) pada
Disember 2023.

Berikutan dengan kemajuan
perubatan membolehkan pesakit
PLHIV jalani kehidupan normal
sekali gus dapat mencegah dari-
pada peringkat akhir penyakit itu,
iaitu AIDS.

Rawatan sedia ada seperti
ART mampu mengurangkan °
beban virus dan tidak dapat men-
jangkiti orang lain.

Dalam usaha untuk memupuk
kesedaran dan solidariti, Hospital
Umum Sarawak dengan Kerjasa-
ma Lembaga Pelawat Hospital
Umum Sarawak (ALPH) telah
menganjur sambutan Hari AIDS
Sedunia 2024 di Auditorium Mini
Hospital Umum Sarawak (HUS)
pada 5 Disember lalu, yang men-
yaksikan pelbagai acara telah
diadakan sepanjang sambutan
tersebut yang membabitkan
hampir 400 peserta yang terdiri
daripada para pelajar dari insi-
titusi pengajian tinggi (IPT) dari
Kuching.

Menurut Pengarah Program
tersebut, Dr. Ishak Johari yang
juga merupakan Setiausaha
ALPH, bahawa acara ini turut
bertujuan untuk memberi peng-
hargaan kepada tenaga perubat-
an yang terdiri daripada para
doktor dan jururawat dari klinik
penyakit berjangkit HUS.

Atas jasa mereka inilah para
pesakit HIV/AIDS terus menikma-
ti kehidupan yang lebih baik.

Antara mereka ialah empat
doktor dan lima jururawat yang
terlibat secara langsung dengan
pesakit HIVS/AIDS, merawat dan
memberi motivasi kepada mere-

SEBAHAGIAN daripada hampir 400 peserta bersama para tetamu kehormat yang hadir merakam kenangan
pada majlis penutupan sambutan Hari AIDS Sedunia 2024 di Auditorium Mini HUS.

ka untuk terus hidup.

Antara mereka yang menda-
pat penghargaan tinggi itu ialah
Dr. Chua Hock Hin, seorang
pakar Perunding Penyakit
Berjangkit, Dr. Lim Han Hua,
Dr. Andrew Chang Kean Wei,
kedua-duanya Pakar Penyakit
Berjangkit, Dr. Samuel Wong,
Pakar Kesihatan Awam, Matron
Shamsiah Bt. Annuar selaku
Penyelia Jururawat, Sister Con-
nie Francis, Ketua Jururawat,
SN Sheroline Niponi, SN Noor
Faradina Shafiqa, dan SN Tay
Hui Eng, ketiga-tiganya adalah
jururawat yang bertugas di hospi-

tal tersebut.

Antara program yang diadakan
sempena perayaan tersebut ialah
sesi ceramah kesedaran oleh
pakar kesihatan yang berkongsi
maklumat tentang perkembangan
terkini dalam pencegahan dan
rawatan HIV/AIDS.

Pameran kesihatan turut
diadakan dengan menyediakan
maklumat secara interaktif ten-
tang HIV/AIDS, termasuk lang-
kah-langkah pencegahan.

Mereka yang hadir juga berpe-
luang mendapat sesi kaunseling
dan saringan kesihatan secara
percuma termasuk saringan HIV/

AIDS.

Di samping penyampaian cen-
deramata, penghargaan majlis
juga diserikan dengan aktiviti
interaktif untuk komuniti termasuk
kuiz kesedaran HIV/AIDS, beng-
kel dan tayangan video pendek.

Hari AIDS Sedunia merupakan
satu peringatan bahawa perjuan-
gan melawan HIV/AIDS memer-
lukan usaha bersama.

Melalui sokongan masyarakat,
pendidikan yang berterusan dan
akses kepada rawatan, masa
depan tanpa AIDS tidak mustahil
dapat dicapai.

Kamal Ariffin Jusoh lawat Zon Maritim Tanjung Manis

TANJUNG MANIS: Pengarah
Maritim Negeri Sarawak, Laksa-
mana Pertama Maritim Kamal
Ariffin Jusoh memberi jaminan
sokongan terhadap usaha kes-
emua warga kerja maritim di Sar-
awak.

Kamal Ariffin dalam rangka
lawatan kerja rasminya ke Zon
Maritim Tanjung Manis pagi kel-
marin, memuji usaha gigih
seluruh warga Zon Maritim yang
telah menunjukkan keupayaan
tinggi dalam melaksanakan tuga-

. san penguatkuasaan, pencega-

han jenayah, pengawalan aktiviti
perikanan dan seumpamanya.
“Kita semua adalah sebahagian
daripada pasukan besar Maritim
Malaysia yang mana mempunyai
matlamat yang sama, iaitu menja-
ga kedaulatan perairan negara.

“Terima kasih kepada seluruh
warga Zon Maritim Tanjung Manis
dan berharap agar terus mem-
berikan perkhidmatan yang ter-
baik dengan penuh semangat
dan dedikasi,” katanya dalam
satu kenyataan media, semalam.

Ketibaan Kamal Ariffin disam-
but mesra oleh Pengarah Zon
Maritim Tanjung Manis, Koman-
der Maritim Gilbert Tinggak

Numpang bersama seluruh
warga kerja Zon Maritim Tanjung
Manis.

Beliau kemudiannya melawat
ke jeti yang menempatkan aset
Zon Maritim Tanjung Manis sedia
ada dan menaiki Bot Perkasa 25
untuk meninjau tapak cadangan
pembinaan pejabat Zon Maritim
Tanjung Manis di bandar
Sarikei.

SELAMAT DATANG..... Ketibaan Laksamana Pertama Maritim Kamal Arif-

